Peqqissutsimut Naalakkersuisoq

Medlem af Naalakkersuisut for Sundhed

Inatsisartunut ilaasortaq
Justus Hansen
-/maani

Inatsisartunut ilaasortap Justus Hansenip, Demokraatit, § 36, imm. 1 naa-
pertorlugu apeqqutaanut allakkatigut akissuteqaat.

Naalakkersuisunut apeqqummi pineqarpoq napparsimasut pilattartinniar-
lutik utaqqisut tamarmik pujortarunnaarnissamik neqeroorfigineqartarnis-
saat.

Inatsisartunut ilaasortap ima apeqquteqarnera nuannaarutigeqaara:

Naalakkersuisut qanoq isumaqarpat, napparsimavimmi pilattartinniarlutik
utaqqisut tamarmik pujortarunnaarnissamik neqeroorfigineqarpata?

Apeqqut tunngavilersorneqarpoq ilisimatusarnikkut angusat arlallit takutissima-
gaat pilersaarutaasumik pilattartinnginnermi pujortartarunnaarneq annertuunik
pitsaaquteqartoq, napparsimasunut aamma inuiaqatigiit aningaasaqarniarneran-
nut, tassami pilattartinnermut atatillugu kingunipiluusinnaasut amerlassusii ma-
lunnaatilimmik annikillisinneqartarmata.

Apeqqut maannakkorpiaq pisunut naleqqulluarpoq, tassami:

+ Inatsisiliornikkut sulissutigineqarmat avatangiisit pujortarfiunngitsut
qulakkeerneqarnissaat.

« Peqqginnissaqarfimmi aningaasaqarniarnikkut ingerlaavartumik sulissuti-
gineqartuarpoq peqqinnissaqarfimmi nukiit sapinngisamik pitsaanerpaa-
mik iluaqutigineqarnissaat amerlanerpaanut iluaqutaasumik.

« Pinaveersaartitsiniarneq eqqarsaatigalugu pimoorullugu sulissutigineqar-
mat pujortartartut ikilisinneqarnissaat.

« Inuunerittami piffissamut pilersaarusiorflusumut 2007-imiit 2012-imut
anguniakkat ilaat unaavoq: ” pujortartartunut katsorsaanerup peqqinnis-
saqarfimmi nukittorsarneqarnissaa”

Pujortartartunut tamanut pilattartinnissaminnik utagqqisunut pujortarunnaarnissa-
mik negerooruteqartarnissaq Naalakkersuisunit tapersersorneqaannarsinnaavoq,
tassami tamanna pineqartumi suliniutinut kissaatigisanullu naleqquttuummat.
Piffiit ilaanni tamanna nalinginnaasumik ileqqooriinngippat Peqqissutsimut
Pitsaaliuinermullu Aqutsisoqarfik kaammattorniarpara pimoorullugu suliniuti-
geqqullugu neqgeroorutip tamatuma nalinginnaasumik periusinngortinneqarnissaa
pilattartinnissamut innersuussinernut tamanut atatillugu. Pingaaruteqarporli er-

seqqissaatigissallugu tamanna napparsimasunut neqeroorutaassammat aammalu
taamaallaat napparsimasunut pilersaarutaasutut pilattartinnissaminnut utaqgqis-
unuinnaq atuutissammat. Kissaatigisaq unaavoq napparsimasut utaqqisut peqqis-
sumik toqqaasinnaanissaminnut naatsorsuutigisinnaasanik iliuusissatigullu pigin-
naasaqarfigineqartunik tunineqarnissaat.

Inussiarnersumik inuulluaqqusillunga

